
უაკ 556.535 

ვ.ცომაია, მ.ფხაკაძე,  

ლ.პაპინაშვილი, ი.დანელოვა 

1960-1970 წლების მცირე პერიოდიანი აცივების ჰიდრომეტეოროლოგიური თავისებურებანი კავკასიის გლაცი-

ოლოგიურ ზონაში 

XIV-XVII საუკუნეებში ატმოსფერული ნალექების სიუხვეს მოჰყვა კავკასიონის მცირე გამყინვარება. გამყინ-

ვარების 150 წლის შემდეგ - გასული საუკუნის ორმოცდაათიან წლებში მყინვარებმა მიაღწიეს თავიანთი განვი-

თარების მაქსიმალურ საზღვარს. კავკასიაში იგი ცნობილია ფერნაუს სტადიის სახელწოდებით. მას შემდეგ 

თითქმის საუკუნე ნახევრის განმავლობაში მყინვარები უკან იხევენ, რასაც მოჰყვა მათი ფართობის 30%-ით შემ-

ცირება. მაგრამ აღსანიშნავია, რომ მყინვართა უკან დახევა-დეგრადაცია არ იყო უწყვეტი პროცესი, არამედ ხში-

რად ადგილი ჰქონდა ხანმოკლე შეჩერებებს, წინსვლებს, რომელთა კვალი კარგადაა შემონახული ბოლო მორე-

ნებისა და ტროგული ხეობების ფერდობებზე ცელისებური ფორმის მყინვარების დაჯდომის შედეგად 

გაჩენილი ტერასების სახით. მათ მიკროსტადიურ მორენებს უწოდებენ. ასეთი მორენების რიცხვი კავკასიონზე 

6-7-ია [6]. მყინვარების აქტივიზაციის ყველაზე დიდი ხანგრძლივობით გამოირჩევა 1960-1970 წლები. მის არსე-

ბობას კარგად ადასტურებს მყინვარებზე 1950-1990 წლების უწყვეტი სტაციონალური დაკვირვებათა მონაცემე-

ბის მასალა. დაკვირვებათა მასალების გაანალიზებას ვ.ცომაიას მრავალი შრომა მიეძღვნა [1,3,9-14]. შრომებში 

აღნიშნულია, რომ დაბლა მდებარე მყინვარების (კოდორისა და ენგურის მდინარეების აუზში) უკან დახევა წე-

ლიწადში საშუალოდ შემცირდა 20-35 მ-დან 5-10 მ-მდე, ხოლო გაძლიერდა წინსვლის პროცესი მაღლა მდებარე 

მყინვარებზე (რიონისა და თერგის მდინარეების აუზში) და ათი წლის განმავლობაში მათ წინ წაიწიეს 30-50 მ-

ით, ზოგიერთ შემთხვევაში 184 მ-ით (ადალაშუხგელმეერის გამყინვარება). ცალკეულ შემთხვევებში მყინვარე-

ბის რეჟიმზე მოქმედი ფაქტორების გამძაფრების შედეგად ადგილი ჰქონდა კიდევ უფრო დიდ კატასტროფულ 

წინსვლას 650 მ-მდე მყინვარ მურკარზე 1960 წელს (ბაზარდუზის გამყინვარება) [11], მყინვარ კოლკაზე 4630 მ-

მდე 1969 წ (ყაზბეგის გამყინვარება) [12]. 

 
 

ნახ.1.მყინვარი გერგეტის განივ პროფილზე (3650 მ) ზედაპირის საშუალო წლიური სიჩქარეების 

დამოკიდებულება წინა 4 წლის საშუალო წლიურ ნალექებთან და წერტილებთან დატანილ აბლაციის  საშუალო 

თვიურ (IV_IX) ტემპერატურათა ჯამთან (1). ყაზბეგის გამყინვარების ფირნის ველზე მოსული ნალექების 

გაუმდნარი ფენის ჩამონადენის დამოკიდებულება მყინვარების ენის განივ პროფილების სიმაღლეზე (2). 

 

მყინვართა ენის რყევადობა დროში კარგად არის ასახული ნახ.1-ზე - მკაფიოდ არის გამოყოფილი 1960-1970 

წლების აქტივიზაციის პერიოდი. ამ პერიოდში მყინვართა აქტივიზაციას ადგილი ჰქონდა არა მარტო კავკასი-

ონზე, არამედ ალპებში, ტიანშანში, ჰიმალაიში, კორდილიერებზე, ანდებზე [7]. 

ამდენად, მეტად საინტერესოა 1960-1970 წლების მყინვარების აქტივიზაციის ჰიდრომეტეოროლოგიური და 

ჰიდროქიმიური თავისებურებანი. მათი დადგენა ემყარება ატმოსფერული ნალექების, ჰაერის ტემპერატურის, 

მდინარეების ჩამონადენისა და მდინარის წყლის მინერალიზაციის ცვალებადობის შესწავლას. აღნიშნული 

მახასიათებლების ცვლილება პირდაპირ კავშირშია კლიმატის გლობალურ ცვლილებასთან. სხვადასხვა რეგიო-

ნების მდინარეთა აუზებში ცვლილება განსხვავებულად მიმდინარეობს. მყინვართა აქტივიზაცია ყველაზე მე-

ტად მგრძნობიარეა ატმოსფერული ნალექების რაოდენობის დროში ცვლილებისას [4,8] და აისახება მდინარეთა 

ჩამონადენისა და მათი წყლის მინერალიზაციის ცვლილებაში, რომელთა რყევა ნორმიდან 25-50%-მდეა. რაც შე-

ეხება ჰაერის ტემპერატურას, იგი საუკუნოვანი სვლის დროს ნორმიდან არა უმეტეს 0.4 -0.50 ფარგლებში მერყე-

ობს [2,3] და, ამდენად, არ ახდენს მყინვართა აქტივიზაციაზე დიდ გავლენას. 

ჰიდროლოგიური თავისებურებების გამოსავლენად ატმოსფერული ნალექებისა და მდინარეთა ჩამონადენის 

ცვლილებანი 5 წლიანი პერიოდის საშუალო სიდიდეების სახით წარმოდგენილია ცხრ.1-ში როგორც მყინვარუ-

ლი, ასე არამყინვარული მდინარეებისათვის. 

ცხრ.1-დან ჩანს, რომ 60-70-იან წლების მცირე აცივების პერიოდს წინ უსწრებდა 5-6 წლიანი (1956-1960 წწ) 

უხვნალექიანი წლები, რომლებსაც მოჰყვა ასევე მყინვარული მდინარეების უხვწყლიანობა. არამყინვარულ 

მდინარეებზე ჩამონადენი ნორმასთან ახლოს ან მასზე ნაკლები დარჩა, დაახლოებით 2-3%-ის ფარგლებში. მეო-

რე 5-6 წლიან პერიოდში ადგილი ჰქონდა შებრუნებულ სურათს. კერძოდ, მყინვარულ მდინარეებზე ჩამონადე-

ნი შემცირდა, ხოლო არამყინვარულ მდინარეებზე კი იგივე დარჩა, როგორიც ის იყო პირველ 5-6 წლიან პერი-

ოდში. ასეთი ცვლილებების ხასიათი გაგრძელდა 1970 წლამდე, რასაც მოყვა ჩამონადენის ზრდა როგორც მყინ-

ვარულ, ასევე არამყინვარულ მდინარეებზე. 

 

 
ჩამონადენის შემცირება მყინვარულ მდინარეებზე, მიუხედავად მაღალი უხვნალექიანობისა, აიხსნება მყინ-

ვარულ აუზებში ნალექების დაგროვებით მყინვარის ზედაპირზე, ე.ი. თოვლის საფარით დაკავებული ფართო-

ბის ზრდით. ამის შედეგად ადგილი ჰქონდა მყინვარების დნობის პროცესების შეჩერებას  და  ალბედოს ზრდას, 

რაც იწვევს მყინვარებზე 

მიმდებარე ჰაერის მასების აცივებას. ეს აცივება მით უფრო შესამჩნევია, რაც უფრო მეტია მყინვარისა და თოვ-

ლის საფარით დაფარული ტერიტორიის ფართობი. მაგალითად, მყინვართოვლის 9 კმ2-ის საფარის ფართობის 

შემთხვევაში ჰაერი ცივდება 0, 1, 2 და 50
C-მდე შესაბამისად 600, 400, 200 და 80 მ სიმაღლეებზე. თუ ეს ფართობი 

გაიზარდა 16 კმ2-მდე, მაშინ აცივების ზედა საზღვარი მიაღწევს შესაბამისად 800, 600, 300 და 100 მ. ასეთი გადა-

ცივების შედეგად მცირდება მყინვარების ჰიდროლოგიური ეფექტურობა, რადგან კარგადაა ცნობილი, რომ 

თოვლის საფარი იცავს მყინვარს დნობისაგან. თუ მყინვარი მთლიანად დაფარულია თოვლის საფარით, მისი 

თხევადი ჩამონადენი 3.5-4-ჯერ ნაკლებია, ვიდრე ჩამონადენი მყინვარისა, რომელიც თავისუფალია თოვლის 

საფარისაგან [13]. ტიპიურ მაგალითს წარმოადგენს უხვნალექიანი 1963 წელი, როდესაც მდ. კოდორის აუზში 

მოვიდა 35%-ით ნორმაზე მეტი ნალექი. მაგრამ მყინვარულ მდინარეებზე ღვანდრასა (ს.ღვანდრა) და ჩხალთაზე 

(ს. ჩხალთა) ჩამონადენი გაიზარდა მცირედ, 3-4%-ით ნორმასთან შედარებით (20.5:19.9 და 39.8:38.2). არამყინვა-

რული ფართობის მატებისას ეს სიდიდე, მდ.კოდორი - ს.ლათას მაგალითზე, გაიზარდა 13%-ით (99.4:90.1). 

არამყინვარულ მდინარეებზე (გუმისთა - ს.აჩადარა) ნალექების 24%-ით მატებას მოჰყვა ჩამონადენის ზრდა 

20%-ით ნორმასთან შედარებით. 

ანალოგიური შემთხვევა განმეორდა მდ. ენგურის აუზში. ნალექების 22-25%-ით მატების შედეგად, 1963 

წლის მონაცემების მიხედვით, მყინვარულ მდინარეებზე მესტია-ჭალა (ქ.მესტია) და ნაკრა (ს.ნაკრა) ჩამონადენი 

18-20%-ით ნაკლები აღმოჩნდა ნორმაზე (9.4:11.8 და 9.3:11.8). არამყინვარული ფართობის ზრდასთან დაკავში-

რებით მდ. ენგურის (ს.ხაიში) ჩამონადენი 18%-ით მეტი გახდა ნორმაზე (130:111).        

მოყვანილი მაგალითებიდან აშკარად ჩანს, რომ უხვი ატმოსფერული ნალექების დროს მყინვარების ჰიდრო-

ლოგიური როლი მცირდება, რაც გამოიხატება ჩამონადენის კლებაში. 

აღნიშნულთან ერთად მეტად საინტერესოა მდინარეების წყლის მინერალიზაციის დინამიკა. გ.გაჩეჩილაძის 

შრომის თანახმად მინერალიზაცია დამოკიდებულია მდინარის წყლიანობაზე [5]. ამდენად, მყინვარების ჰიდ-

როლოგიური ეფექტიანობის შემცირებასთან მიმართებით იზრდება მინერალიზაციის სიდიდე. 

მოყვანილი ცნობებიდან აშკარაა, რომ 1955-1960 წლების ხშირი, ნორმაზე მეტი ნალექების გამო (ცხრ.1), წარ-

მოშობილი თოვლის საფარი დნობას ვერ ასწრებდა და ადგილი ჰქონდა გაუმდნარი ფენის დაგროვებას ძირითა-

დად ფირნის ველში, რომელიც მყინვარის საზრდოს წარმოადგენს. შეიძლება დავასკვნათ, რომ, რაც უფრო მე-

ტია გაუმდნარი ფენის სისქე და რაც ნაკლებია აბლაციის პერიოდში ჰაერის ტემპერატურა, მით მეტია მყინვარე-

ბის აქტივიზაცია (ნახ.1). იქვე მოყვანილი გრაფიკი გვიჩვენებს ფირნის ველზე დაგროვილი ნალექების გავლენას 

მყინვარების სიჩქარეზე, მათ გააქტიტრებაზე. იგი ვლინდება 10 წლის შემდეგ მყინვარების მაილისა და დევდო-

რაკის 2400-2700 მ სიმაღლეზე, 8 წლის შემდეგ - მყინვარების გერგეტისა და სუათისის 3080-3100 მ სიმაღლეზე, 7 

წლის შემდეგ - მყინვარ აბანოს 3380 მ სიმაღლეზე და 2,5 წლის შემდეგ - მყინვარ გერგეთის 3580 მ სიმაღლეზე 

[3]. 

უაკ 556.535 

1960-1970 წლების მცირეპერიოდიანი აცივების ჰიდრომეტეოროლოგიური თავისებურებანი კავკასიის გლაციო-

ლოგიურ ზონაში. /ვ.ცომაია, მ.ფხაკაძე, ლ.პაპინაშვილი, ი.დანელოვა/. ჰმი-ს შრომათა კრებული. _ 2001. _ ტ. 106. 

_გვ.89-95. _ქართ.;რეზ.ქართ.,ინგლ.,რუს. 

   დადგენილია, რომ გასული საუკუნის 60-70-იან წლებში ადგილი ჰქონდა კავკასიის მყინვარების 

აქტივიზაციას. დაბლა მდებარე მყინვარების უკანდახევის სიჩქარე შენელდა 30-35 მეტრიდან 5-10 მეტრამდე 

წელიწადში (მდინარეების კოდორის და ენგურის აუზებში). მაღლა მდებარე მყინვარებზე აღინიშნებოდა მათი 

მყინვარული ენების წინსვლა 30-35 მეტრამდე 10 წლის განმავლობაში (მდინარეების რიონის და თერგის აუზის 

მყინვარები), ზოგიერთ მყინვარზე კი კატასტროფული წინსვლა 650 მეტრიდან 1960 წელს მყინვარ მურკარზე 

(ბაზარდუზის გამყინვარება) - 4630 მეტრამდე 1969 წელს მყინვარ კოლკაზე (ყაზბეგის გამყინვარება). 

   მყინვარების აქტივიზაცია არის 1955-1965 წლებში ნორმაზე 20-25%-ით მეტი მოსული ატმოსფერული 

ნალექების შედეგი, რასაც ამტკიცებს თხევადი ჩამონადენის 8-20%-ით შემცირება ნორმასთან შედარებით 

ძლიერ. გამყინვარების მდინარეებზე (მდინარეები მესტიაჭალა, ნაკრა და სხვ.), რადგან ძლიერ შემცირდა 

მყინვარების აბლაცია და ისინი დაფარულნი იყვნენ თოვლის საფარით. მყინვარების ჰიდროლოგიური 

ეფექტიანობის შემცირებასთან ერთად გაიზარდა მდინარის წყლის მინერალიზაცია. ილ.1,ცხრ.1,ლიტ.დას.14. 

 
UDC 556.535 

Hydrometeorological peculiarities of small cold period of 1960-1970-es in the glacial zone of the Caucasus. /V.Tsomaia, 

M.Pkhakadze, L.Papinashvili, I.Danelova/. Transactions of the Institute of Hydrometeorology. 2001.-V.106.-p.86-95.-Georg.: 

Summ. Georg., Eng., Russ. 

     It has been established that in the 60-70-es of the past century the activation of the Caucasus glaciers took place. At low 

descending glaciers the rate of retreat was slowed down from 30-35 m/yr to 5-10 m/yr (glaciers of Kodori and Enguri basins). 

At highly located glaciers advance of their tongues up to 30-50 m per decade is fixed (glaciers of  Rioni and Tergi basins). 

Catastrophic offensives up to 650 m on some glaciers took place in 1960 (the Murkar glacier of  Bazarduze glaciation) and 

even to 4630 m in 1969  (glacier  Kolka of the Kazbek glaciation). 

     Activation of  glaciers is the result of growing precipitation in 1955-1965, exeeding the annual norms by 20-25%, that 

caused the accumulation of  growing layer of  precipitation, which is confirmed by the decrease of liquid runoff by 8-20% 

down to the  norm on the rivers with significant glaciation (Mestiachala, Nakra end others). The decrease of hydrological 

efficiency of  graciers is accompanied by the increase of  mineralization of water in  rivers. Fig.1,Tab.1,Ref.14.  

 

УДК 556.535 

Гидрометеорологические особенности малого похолодания 60-70-х годов в гляциальной зоне Кавказа. /Цомая 

В.Ш., Пхакадзе М.В.,Папинашвили Л.К.,Данелова И.Р./ Сб. Трудов Института гидрометеорологии АН Грузии. – 2001. 

– т.106. – с.86-95. – Груз.; рез. Груз.,Анг.,Русск. 

       Установлено, что в 60-70-х годах прошлого века наблюдалась активизация ледников Кавказа. На 

низкоспускающихся ледниках имело место замедление скорости их отступания от 30-35 до 5-10 м/год (ледники 

бассейнов рек Кодори и Ингури). На высоко заканчиваемых ледниках отмечены наступания их языков до 30-50 м за 

10 лет (ледники бассейнов рек Риони и Терек), а на некоторых ледниках катастрофические подвижки - до 650 м в 1960 

г. ледника Миркар (Базардюзского оледенения), до 4630 м в 1969 г. ледника Колка (Казбекского оледенения). 

     Активизация ледников является результатом выпадения большого количества осадков в 1955-1965 гг, 

превысивших норму на 20-25%. Ввиду этого в ледниковых бассейнах имело место накопление твёрдого слоя осадков, 

что подтверждается уменьшением жидкого стока до 8-20% ниже нормы на реках со значительным оледенением (реки 

Местиачала, Накра и др.). С уменьшением гидрологической эффективности ледников увеличилась минерализация 

речных вод.Рис.1,таб.1,лит.14 

 

 

 

 

 


